
Aðkoma launafólks að tæknibreytingum

• Fjórða iðnbyltingin er hafin og mun hafa víðtæk áhrif á vinnumarkaði 
framtíðar. 

• Gervigreind gegnir þar lykilhlutverki og mun leiða til 
sjálfvirknivæðingar á ýmsum sviðum.

• Mikilvægt fyrir verkalýðsfélög að gæta hagsmuni launafólks á tímum 
samfélagsbreytinga.

• En með hvaða hætti?



Mögulegar áskoranir

• Hvernig eigum við að þjálfa starfsfólk til þess að takast á við 
tæknibreytingar og nýjan veruleika?

• Hvernig grípum við þann hóp sem missir vinnuna í kjölfar 
sjálfvirknivæðingar?

• Hvernig eigum við að móta regluverk í kringum gervigreind? Hvað má 
og má ekki nota gervigreind í?

• Hvernig tryggjum við að ávinningur tækniframfara skili sín launafólks?



Stefna VR/LÍV – úr kröfugerð 2023

”VR og LÍV vilja að vinnuvika starfsfólks styttist enn frekar án
launaskerðingar. Fyrirtæki nýti tækifæri sem skapast í kjölfar
hagræðingar sem sjálfvirknivæðing og tækniframfarir stuðla að til
þess að stytta vinnutíma starfsfólks.“



Yfirlit

1) Hvað er gervigreind?
• Sígild gervigreind og vélarnám.

• Generatív gervigreind og ChatGPT.

2) Hvaða áhrif mun gervigreind og aðrar tæknibreytingar hafa á 
samfélagið?

• Framtíðarstörf og sjálfvirknivæðing.

3) Hvernig getum við nýtt þessa tækni af skynsemi?
• Gervigreind og gagnrýnin hugsun.

• Réttur til gagnsæis og útskýringar.

• Tæknibreytingar og stytting vinnuvikunnar.



Uppruni gervigreindar

• Alan Turing birti grein í heimspekitímaritinu Mind árið 1950 þar sem
hann velti því fyrir sér hvort, og þá hvernig, tölvur gætu „hugsað“.

• Árið 1956 var haldin ráðstefna við Dartmouth háskóla þar sem
tölvunarfræðingar og stærfræðingar veltu sér upp úr hugmyndum
Turing og lögðu til að þær yrðu rannsakaðar sem sérstök fræðigrein,
„gervigreind“.

• Gervigreind hefur það markmið að þróa tölvur sem geta leyst flókin
verkefni sem virðast krefjast vitneskju, dómgreindar eða innsæis af
einhverju tagi.

• Sú rannsóknaráætlun sem var sett af stað árið 1956 varði í nokkra
áratugi en afrakstur hennar var hin svokallaða sígilda gervigreind (e.
classical AI, good-old-fashioned AI).

• Sígild gervigreind er frábrugðin þeirri gervigreind sem er algengust í
dag, sem styðst við svokallað vélarnám (e. machine learning).

Alan Turing (1912-1954)



Sígild gervigreind og Deep Blue

Gary Kasparov teflir gegn Deep Blue, 1997 

• Sígild gervigreind byggir á þeirri hugmynd að hægt sé að
þjálfa tölvur til alls kyns verka með því að mata þær með
staðreyndum og almennum reglum sem þær geta beitt
til þess að draga ályktanir.

• Sígilt gervigreindartól sem spilar skák þarf þannig að
mata með staðreyndum um mannganginn en líka reglum
sem hjálpar tölvunni að velja leiki sem eru vænlegir til
sigurs.

• Deep Blue tölvan frá IBM er eitt þekktast afrek sígildrar
gervigreindar en hún sigraði heimsmeistarinn Gary
Kasparov í þekktu einvígi árið 1997.

• Sígild gervigreindartól eins og Deep Blue eru með
harðkóðuð viðbrögð við öllum möguleikum. Heill her af
skákmönnum og tölvunarfræðingum kenndu Deep Blue
hvaða leiki ætti að velja í hvaða kringumstæðum og
stóluðu síðan á að reiknigeta tölvunnar myndi leiða hana
til sigurs.



Vélarnám og AlphaGo

Lee Sodol spilar gegn AlphaGo tölvunni frá DeepMind, 2016

• Sígild gervigreind hentaði ágætlega til þess að spila
skák en tæknin rakst á veggi annars staðar. Það er
ómögulegt að harðkóða reglur sem segja til um
hvernig tölva eigi að bregðast við öllum hugsanlegum
aðstæðum, sérstaklega þegar leysa á verkefni sem
reyna á „mannlega skynsemi“.

• Ný nálgun í gervigreind varð því til upp úr 1980 sem
er allsráðandi í dag – vélarnám (e. machine learning).

• Hugmyndin með vélarnámi er að leyfa tölvunni að
læra hluti á eigin spýtur í stað þess að mata hana
með endalausum reglum (sbr. AlphaGo).

• Þessi tækni veltur á því að hafa aðgang að gífurlega
stórum gagnasöfnum sem tölvan getur skoðað til
þess að bera kennsl á tölfræðileg mynstur.



Generatív gervigreind

• Generatív gervigreind (e. generative AI) getur framleitt nýtt efni eftir 
pöntun, t.d. texta, myndir og myndbönd. 

• Chat GPT (texti) og DallE (myndir) eru dæmi um generatíva gervigreind sem 
fyrirtækið OpenAI hefur þróað í samstarfi við Microsoft.

• Tæknin byggir á vélarnámi, þ.e. á tölfræðilegum reikniritum sem taka stór 
gagnasöfn og framleiða síðan „ný“ gögn í safnið. 



DALL-E

Þessi mynd var búin til á nokkrum sekúndum með því 
að slá eftirfarandi beiðni inn í prufu-útgáfu af Dall-E:

Oil painting of union workers marching on May 1st, 
use blue and white colours.



Chat GPT

Chat GPT getur skrifað ljóð, forrit, minnisblöð, o.sfrv. 

Líkanið hefur aðgang að upplýsingum á internetinu og getur nýtt 
sér þær til að skrifa sérhæfðan texta og leysa verkefni, t.d. nær 
Chat GPT samræmdu prófi sem veitir lögmannsréttindi í 
Bandaríkjunum (e. bar exam).

Mállíkön eins og Chat GPT eru líka sögð breyta stöðu leitarvéla.

Í stað þess að slá inn leitartexta á Google eða Google Scholar til 
þess að finna rannsóknir um áhrif fjarvinnu á framleiðni, þá skilar 
Chat GPT nokkrum rannsóknum ásamt samantektum á örfáum 
sekúndum í dæminu til hliðar.



Yfirlit

1) Hvað er gervigreind?

2) Hvaða áhrif mun gervigreind og aðrar tæknibreytingar hafa 
á samfélagið?

• Framtíðarstörf og sjálfvirknivæðing.

3) Hvernig getum við nýtt þessa tækni af skynsemi?



Goldman Sachs, 2023

• Hagfræðingar bandaríska fjárfestingabankans Goldman Sachs birtu 
rannsóknarskýrslu í lok mars 2023 um áhrif gervigreindar á vinnumarkaðinn. Spá til 
10 ára:

• 67% starfa í Bandaríkjunum og Evrópu gætu orðið fyrir einhvers konar sjálfvirknivæðingu af 
sökum gervigreindar.

• 300 milljónir starfa á heimsvísu gætu horfið en ný verða til.

• 7% hækkun GDP á heimsvísu.

• Skrifstofustörf líklegri til þess að verða fyrir áhrifum en önnur.

• Iðnvæddustu lönd heims líklegri til þess að verða fyrir áhrifum en önnur.

• Generatív gervigreind mikilvæg.



Vinna á tímum gervigreindar

• Generatív gervigreind hefur mesta þýðingu fyrir skrifstofufólk og 
sérfræðinga – hentar best fyrir afmörkuð verkefni þar sem árangur 
er mælanlegur. 

• Hagfræðingar Goldman Sachs spá því að 46% verkefna almenns 
skrifstofufólks gætu verið leyst af gervigreind og 44% verkefna sem 
tengjast lögfræðilegri starfsemi.

• Áhrifin verða miklu minni á störf sem krefjast líkamlegrar vinnu, sem 
er áhugavert frávik frá tækniframförum fyrri tíma.
• Það er auðveldara að kenna tölvu að verða stórmeistari í skák en að hella 

upp á kaffi (sbr. Smith 2019).



Áhrif eftir starfsgreinum



Störf sem verkefnabúnt

• Störf felast sjaldnast í því að leysa eitt tiltekið verkefni aftur og aftur. Það 
væri nákvæmara að lýsa störfum sem búnt verkefna.
• Bóksali þarf t.d. að afgreiða á kassa, veita ráðgjöf varðandi bækur, panta bækur inn í búðina, 

huga að útstillingum, vera í samskiptum við höfunda og útgefendur, skipuleggja viðburði o.fl.

• Gervigreind mun sjaldnast leysa störf algjörlega af hólmi en frekar ákveðna 
þætti í verkefnabúntum þeirra (Brynjolfsson 2022). 

• Sumt starfsfólk verður afkastameira og skilvirkara, annað gæti misst 
vinnuna (e. augmentation vs. automatation). 



Ný störf vega á móti atvinnumissi

• Tækniframfarir leysa ákveðin verkefni af hólmi en skapa líka ný störf – 60% fólks á 
vinnumarkaði eru í starfi sem var ekki til árið 1940 (Brynjolfsson 2022, bls. 280).

• Þessi áhrif munu milda áhrif sjálfvirknivæðingar en verkalýðsfélögin þurfa að vera 
vakandi fyrir því hversu hratt þessar breytingar ganga í gegn og hvort að það sé 
sami hópur sem missir störf og fái ný.



Yfirlit

1) Hvað er gervigreind?

2) Hvaða áhrif mun gervigreind og aðrar tæknibreytingar hafa á 
samfélagið?

3) Hvernig getum við nýtt þessa tækni af skynsemi?
• Gervigreind og gagnrýnin hugsun.

• Réttur til gagnsæis og útskýringar.

• Tæknibreytingar og stytting vinnuvikunnar.



Regluverk og kjarasamningar



Réttur til útskýringar

• Vélarnám er oft ógegnsætt – stundum veit engin hvers vegna gervigreindin tekur
eina ákvörðun frekar en aðra.

• Í sumum aðstæðum skiptir öllu máli að vita hvers vegna ein ákvörðun var tekin, til
dæmis þegar kemur að ákvörðunum stjórnvalda og dómstála, ráðningar í störf,
veitingu lána, o.sfrv.

• Frægt dæmi um dulda fordóma í ráðningartóli sem Amazon notaði árið 2014.

• Vaxandi kröfur um rétt fólks til útskýringar á ákvörðunum sem snerta líf þeirra.

• Verkalýðsfélög ættu að íhuga hvenær tryggja ætti rétt launafólks í þessu samhengi.



Gagnrýnin hugsun

• Gervigreind hefur náð merkilegum árangri á ýmsum sviðum en hefur engu að síður oft
rangt fyrir sér.

• Starfsfólk sem hyggst nýta sér gervigreind ætti því ekki að stóla á tæknina í blindi heldur
tileinka sér gagnrýna hugsun við meðferð hennar.

• Páll Skúlason skilgreindi gagnrýna hugsun sem þá „hugsun sem fellst ekki á neina skoðun
eða fullyrðingu nema hún hafi fyrst rannsakað hvað í henni felst og fundið fullnægjandi
rök fyrir henni“.

• Skapar vandamál fyrir vélarnám sem er oft ógegnsætt – við vitum t.d. ekki hvers vegna
AlphaGo velur einn leik frekar en annan.



Lögfræðingur í vanda

• Það eru mörg dæmi um það að gervigreind geri mistök eða
skáldi hreinlega upp svör við tilteknum spurningum.

• Hættulegt að treysta tækninni í blindni, eins og nýlegt dæmi
um hrakfarir bandarísks lögfræðings sýnir.

• Lögfræðingurinn notaði ChatGPT til þess að skrifa dómsskjöl,
þar sem vísað var til dóma um sambærileg mál. Seinna meir
kom í ljós að gervigreindin skáldaði upp þessi dómsmál.

• Sýnir að áfram verður þörf á starfsfólki með sérhæfða
þekkingu sem getur lagt mat á gæði þess efnis sem
gervigreindin framleiðir.



Skipting verðmæta

• Gervigreindarbyltingin mun skapa mikil verðmæti – hagfræðingar
Goldman Sachs spá því að GDP hækki um 7% á heimsvísu á næstu 10
árum í tengslum við tækniframfarar á sviði gervigreindar.

• Hvernig skiptum við þeim verðmætum? Hvernig getum við styrkt
stöðu launafólks á vinnumarkaði framtíðar? Ein leið er að setja
tækniframfarir í samhengi við kjaramál eins og styttingu
vinnuvikunnar, sbr. stefnu VR og LÍV í kröfugerð frá 2023:

„VR og LÍV vilja að vinnuvika starfsfólks styttist enn frekar án launaskerðingar.
Fyrirtæki nýti tækifæri sem skapast í kjölfar hagræðingar sem sjálfvirknivæðing og
tækniframfarir stuðla að til þess að stytta vinnutíma starfsfólks.“



Hvernig verður vinnuvikan eftir 100 ár?

• Breski hagfræðingurinn John Maynard Keynes birti grein 
árið 1930 þar sem hann spáði því að vinnuvikan yrði 15 
stundir árið 2000.

• Rök Keynes voru einföld: framleiðni hlyti að stóraukast á 
næstu áratugum í kjölfar tækniframfara og 
sjálfvirknivæðingar.

• Þannig þyrfti alltaf æ minni tíma til þess að framleiða nóg 
til þess að viðhalda lífsgæðum og hagvexti.

• Keynes hafði rétt fyrir sér m.t.t. framleiðni og 
tækniframfara en ofmat styttingu vinnuvikunnar.

• Það er hins vegar spurning hvað næstu 100 ár bera í 
skauti sér. 

John Maynard Keynes (1883-1946)



Samantekt

• Áhrif gervigreindar verða mest hjá skrifstofufólki og sérfræðingum en það 
er erfitt að búa til sannfærandi tölulegar spár vegna skorts á viðeigandi 
gögnum um hæfniþætti.

• Mörg störf gætu glatast en flest munu einfaldlega breytast þegar 
gervigreind tekur við ákveðnum verkefnum en ekki öðrum (e. automation vs. 
augmentation).

• Þau sem geta unnið með gervigreindinni til þess að auka framleiðni sína 
verða í sterkri samningastöðu til framtíðar.

• Nauðsynlegt er að setja tækniframfarir í samhengi við kjaramál eins og 
styttingu vinnuvikunnar – verðmætin sem gervigreind skapar þarf líka að 
skila sín til launafólks en ekki bara til atvinnurekenda. 

